
- MAILOPE DOAN BANATZEN DA
HONAKO HERRIETAN:

Albiasu, Aldatz, Alli, Arribe, Arruitz,
Astitz, Atallu, Azkarate, Azpirotz,
Baraibar, Betelu, Errazkin, Etxarri,
Gaintza, Gorriti, Intza, Iribas,
Lekunberri, Lezaeta, Madotz,
Mugiro, Oderitz, Uitzi eta Uztegi.

- ARGITARATZEN DU:

Mailope Kultur Elkartea.

L.G.:NA 719/93

Mailopek ez du bere gain hartzen
bertan adierazitako iritzi eta
esanen erantzukizunik.
issuu.com/mailopealdizkaria

- ERREDAKZIOA:
Ainhoa Beraza, Aitor lrastortza,

Arantxa Mikeo, Ane Ubegun, Irati
Moreno, Mikel Hernandorena eta
Xanti Begiristain.

WNCLVAUNE

Agustin Saralegi, Ainhoa Beraza,
Ane Ubegun, Araizko Udala,
Araxes lkastetxea, Arantxa Oliden,
Asier Elizalde, Bakartxo Astiz,
Behobia Donostia Lasterketa,
Hodei Buldain, Keltz Urkiza,
Larraungo Udala, Lekunberriko
ile-apaindegia, Lekunberriko
Udala, Mikel ljurko, Nafarroako
Gobernuko Ingurumen
Departamentua.

- PUBLIZITATEA:
Irati Moreno - 660 476 041
info@mailope.eus

- TIRADA: 1.600 ale.

Nafarroako Gobernuak,
eskualdeko Udal, kontzeju eta
bazkideek babestutako
aldizkaria.

Zorion agurrak

“Basakaitz itzulia”

ERREPORTAJEA

“Zaintza bizitzaren oinarria da”
Teknoadineko Lantaldea,
Migel Astiz Garai (Aldatz)

eta Arantxa Oliden Txoperena
(Mutriku — Aldatz)

ELKARRIZKETA

“Jantzi on batek pertsonaiaren
izaera ikusarazten du”
Keltze Urkiza Albes (Lekunberri)

KULTURA

ELKARRIZKETA

“Behobia bizitzan behin egin
beharreko lasterketa da”
Ander Arraztio Saralegi (Betelu)

PLAZATIK PLAZARA

“lle motza, ile-marrazkiak eta
degradatuak dira eskaera
nagusiak”

Abdel Wahed Chahboun (Maroko)



Uxue Azpiroz Arrizurieta
Abenduak 26, 4 urte!

Zorionak gure etxeko printzesa
txikiari!

Egun eder bat pasa dezazula zure
urtebetetze egunean!

Musu potolo bat etxekoen partez!

Izar Eguzkitza Telletxea

Izartxo! Joan den azaroaren 12an 3 urte
bete dituzu.

Zorionak, ttiki! Musu handi bat eta
aunitz urtez familia osoaren partez.

Mailope aldizkaria zorion agurrak jasotzeko irrikan dago!
Idatz iezaguzu info@mailope.eus helbide elektronikora,
edo WhatsApp bidez 660 476 041 telefonora hilaren
20a baino lehen.

Maiatzaren 23an, 7 urte.

Zorionak Luka politte! 7 urte!

Jarrai dezazula beti bezain maitakor
izaten eta urtebetetze honetan ere
egun eder bat izan dezazula.

Maite zaitugun guztion partez!

Luka Soria Iriarte

Musu handi bat.

Irati Alustiza Sarasa
Abenduak 4, 6 urte.
Urte askoan, Irati!
Etxeko bixi-poxa zara!
Musu handi bat, familia
guztiaren partez!

Iria Soria Iriarte
Abenduaren 8an, 5 Urte!
Zorionak Iria, politte!
Segi beti bezain alai eta
sorgintxo izaten!

Egun bikain bat pasa
dezazula.

Musu handi bat maite
zaitugun guztion partez.

Peio Goikoetxea llarregui
Abenduaren 25ean, 2 urte.
Zorionak pittin! Jarraitu
gurea bazterrak alaitzen.
Musu bat etxeko guztien
partez!

LagunasesoriaS.L.

Fiskala
Laborala
Kontabilitatea
Seguruak...

Bar Ainhoa
* Razioak
Pintxoak SESsas
Ogitartekoak
Plater konbinatuak
Gosariak Tostadak mermeladarekin
eta bertan eskuz egindako madalenak,
erroskilak, croisant-ak eta napolitanak.

L

Aralar 15, 31870 Lekunberri (Nafarroa)




MAILOPE

URTE BERRIKO LEHENENGO
MAILOPE ALEA ATZERAPEN
PIXKA BATEKIN IRITSIKO DA
ETXEETARA

2026ko urtarrileko Mailope pixka bat
beranduago iritsiko da etxeetara.

Izan ere, Equberrietako eta Urte Berri-
ko irudiak jaso nahi ditugu, eta gainera,
langileen opor-egunak eta atsedena
errespetatu nahi ditugu. Horrela, Urte
Berria indarrez hasteko!

Hala ere, informazio eguneratua par-
tekatzen jarraituko dugu mailope.eus
web orrialdea.

Sentitzen ditugu eragozpenak eta es-
kerrik asko zuen ulermenagatik.

Mailope herritik eta herriarentzat egi-
ten jarri dezagun!

Lekunberriko kaleak hobetzeko lanek
martxan jarraitzen dute.

Lan horien artean, joan den hilabe-
tean hasi ziren Iturritak kaleko 18-22
zenbakiko zoladura, euri urak eta sa-
neamendua txukuntzeko obrak.

Horretaz gain, bide berdeko tarte txi-
ki bat itxita egongo da mendi-mazela
bat konpontzeko lanak direla eta. Hala
ere, obra horrek ez dio kalterik egingo
Malkorra begiratokiaren sarbideari.

ZERNOLAKO OSASUNA DU
EUSKARAK LARRAUNEN?

Larraun euskalduna da, baina egune-
rokoan nola bizi dute haien hizkuntza
herritarrek?

Larraungo Udalak, UEMAk eta Nafa-
rroako Iparraldeko Mankomunitateak
sortu duten galdetegi laburraren bidez,
ibarrean euskarak bizi duen egoeraren
argazkia egin nahi dute. Horretarako,
ezinbestekoa da herritarren iritzia jaso-
tzea.

Asko eskertuko dute galderak erantzu-
tea, 5 minutu baino ez dira behar. Bete
hemen: https://labur.eus/gedfOxpz

SEMAFOROA

P Bakartxo Astiz Elberdin (Lezaeta)

Indarrez ta indarrez lor dezagun
datozen egunak gozatzen
natura bezala berrituta
pausoak aurrera ematen.
Denontzat doa nire nahia
maitasun, bake ta umorez
Eguberri ta Urte Berri On
bihotzez ta esker onez... (berriz)

> BERTSO BERRIAK MAILOPERI JARRIAK



IRITZIA

EUSKARA GAZTEON GAILUR

Pasa den urriaren 4an Nafarroako mendialdeko hainbat
herrietako gazteak, eguerdiko 12:00etan Ireber men-
dian elkartu ziren euskararen aldeko mendi martxa bat
burutu ostean.

Hamaika bide dituen mendi eder bat dugu Ireber, eta
urriaren 4an Leitzatik, Aldatzetik eta Beruetetik igo zi-
ren Basaburua, Larraun-Lekunberri, Araitz-Betelu eta
Leitzako gazteak.

Basaburutik, 17 gazte bildu ziren goizeko 10:45ean Be-
rueteko plazan. Bertan, kotxeak antolatu eta Oringo
iturrira abiatu ziren. Oringo lturrian kotxeak aparkatu,
bertako ur freskoz hornitu eta 11:00etan ekin zioten
mendi martxari.

Araitz-Beteluko eta Larraungo gazteak, Aldatzeko
plazan elkartu ziren goizeko 10:30ean eta eguzki argi
politak Aldazko herria dirdiratzen zuen bitartean, 16
lagunek ibilaldia hasi zuten. Azkenik, Leitzako gazteak,
14 zehazki, goizeko 9:00etan Leitzako Torrea ostatuan
geratu ziren, bertan azken xehetasunak zehaztu, azken
ur kantinplorak bete eta urrunean ikusten zen Ireber
mendia igotzen hasi ziren.

Hiru tokietako gazteak 12:00tan elkartu ziren gailu-
rrean, bertan norberak bere hamaiketako atera eta bis-
ta ederrez gozatzeko aukera izan zuten. Hamaiketakoak
bukatuta, “Euskara Gazteon Gailur” lemapean argazki
bat atera, Ireberri agur esan eta tontorra jaisteari ekin
zioten. Batzuk kotxez bueltatuz eta beste gazte anima-
tuenak, oinez ere bueltatuz.

Mendi martxari amaiera emateko, arratsaldeko
15:00tan, Uitziko Merkualde elkartean, bazkari bat egin

zuten, bertara, 42 gazte gerturatuz. Zizka-mizka paella
eta postrerako pastel txiki bat menu bezala zituztelarik.
Gainera, aisialdi eskaintza moduan, Bingo bat prestatu
zuten 4 sari desberdinekin: lehenengo hiru bingoetan
bazkaria dohainik eramatea zuten saria; azken bingoak,
berriz, soberan geratutako paella etxera eramateko au-
kera.

Martxaren helburua, eskualdeko gazteak euskararekiko
dugun maitasuna eta konpromisoa erakustea zen, baita
euskarak berarekin dakarren herria eta kultura errespe-
tatu eta zaintzearena. Finean, euskarak egiten baikaitu
herri. Ireberreko gailurra euskaraz estaltzea lortu ge-
nuen gazteok, eta bertatik eskualde eta herri guztieta-
ko txokoak euskararekin bustitzeko.

Amaitzeko, Kattalin Lizarragak, bazkari amaieran egin-
dako bertsoa txertatuko dizuet:

Ez zen sinplea goizeko plana
eta hala ere hara!

Uste nittunak baino gehiago
hurbildu gara bertara,

eta diot lehenbailehen,

ze iruditzen beste baten,
berriz elkartzen bagara
beste hamaika gailurretatik
zabal dezagun euskara.

Doinua: Iparragirre abila dela.

Malloa eta Leitzaldeko gazte talde bat.

KOMIKIA

Aitor Balda Irungarai (Lekunberri).




Hodei Buldain Sestelo
(Lekunberri)

Hurrengoa:

Orgi Soroa Guelbenzu (Lekunberri)

Lekunberritik abiatuta edozein egunetan egin daitekeen
ibilbide polit bat delako; izan ere, ez da denbora askorik behar

buelta hau egiteko. Gainera, Lekunberri eta Etxarriko muga ezagutzeko
m a l e aukera paregabea da.
a z te r r ak Lekunberriko plazatik aterako gara

eta Etxarriko bordetara joaten den
zementuzko pista jarraituko dugu.

\. Lehenengo kilometroa igarota
Basakaitz itzulia _ e bidegurutze batekin topo egingo dugu.
Jd Ezkerreko bidetik joan eta pendiz handiko
Ibilbidea: zirkularra aldapa bat izango dugu.
Distantzia: 7,5 km
Desnibela: +314 m

Zailtasuna: erraza

Ongi markaturiko bidean sartuko gara
eta 2,5. km-an berriz ere ezkerreko bidera
joango gara. Ondoren bidea jarraituko
dugu Hirumugaraino.

Hirumugan dagoen pista zabala
gurutzatuko dugu eta zuzenean
Basakaitzera daraman 300 m-ko bidexka
egingo dugu goraino.

Bueltatzeko bide berdinetik Hirumugara
joan eta Hirumuga Park hasten den
tokitik jaitsiko gara. Bizikleten zirkuituak
eskuinean utziko ditugu.

Plazaolara iristen garenean ezkerrera,
Lekunberrira joango gara hasierako
pistarekin topo egin eta Alde Zaharretik,
Herriko plazara iritsiko gara.




@ @ =knoadineko Lantaldea, Migel Astiz Garai (Aldatz) eta Arantxa Oliden Txoperena (Mutriku — Aldatz).

“Zaintza bizitzaren oinarria da”

Abian da Teknoadineko proiektu komunitarioa Larraun, Lekunberri, Araitz eta Betelun. Izan
ere, ibarretako herritarren artean elkar ezagutzea eta laguntza naturaltasun osoz eskaintzea
ezinbestekoak dira. Egun, aldaketa sozial eta demografikoak gure herrien egunerokoa
moldatzen ari dira: bakardade gehiago, bizimodu azkarragoak, familiaren egitura berriak,
adinekoen bizi-itxaropen luzeagoa... Beraz, etorkizunean, nolakoa izango da ibarretako
herrietako jende helduaren zaintza?

Galdera horri erantzuteko, Teknoadi-
neko proiektua jaio zen, eta horren
baitan, Zaintza Herriak izeneko pro-

zesu parte-hartzailea.

Beraz, proiek-

tuaren helburu nagusienetakoak,
bakardade egoerei erantzutea eta
komunitate bizi, aktibo eta lagun-
koia sortzea dira. Horrela, bizitzaren

egoera eta une guztietan norbana-
koak babestea espero dute.
Teknoadineko Lantaldearen hitze-

tan, “"Komunitateak elkarlana indar-

URZURIJ sa

GASSO

Tel. 948 504 241
urzubi@hotmail.com

TAXI

LEKUNBERRI Bederatzi plaza e o o, SO
e SOTIL GARAJEA SAN MIGUEL

BETELU

948 513 007
sotilgarajea@gmail.com

948 85 32 79

Taberna-Jatetxea
Arribe

tzen badu, jende helduaren bizitza
aktibatu eta herritarrak sendotzen
dira. Horrela, jende helduaren bizi

kalitatea hobetzen da” Gainera,
erretiratuen profila asko aldatu da
“batzuetan etxean egotea onuraga-
rria izan arren, herritarrek argi jakin
behar dute kanpoan ere badutela
beraientzako espazio bat” azpimarra-
tu du.

Teknoadineko proiektua, zaintza-
rako eskubidea

Teknoadineko Altsasu, Etxarri-Ara-
natz eta lrurtzungo Gizarte Zerbi-
tzuek bultzatutako sare komuni-
tarioa da. Bere helburu nagusia 65
urtetik gorako pertsonek bizi deza-
keten hauskortasuna eta bakardade
ez hautatua prebenitzea da. Horre-
tarako, komunitatearen baliabideak
aktibatzean datza.

Beraz, proiektuaren dimentsio na-
gusia, bakardade egoeran dauden
pertsonak ezagutzea da, modu pre-
bentiboan. Hala, Garaian koopera-
tibako teknikariek eta gizarte zer-

bitzuekin batera egindako lanaren
bidez, bakarrik bizi diren pertsonekin
harremanetan jarri dira; beren ohitu-
rak, beharrak eta babes sareak eza-
gutzeko. Honekin batera herrietako
komertzio askok ere parte hartzen
dute zaintza sarea osatzen, auzozai-
nak dira eta gizarte zerbitzuekin ko-
nektatuta daude.

Dimentsio komunitarioa lantzeko
aurten, zazpi udalerritan abiatu dira
lan-saioak: Arbizu, Lekunberri, Araitz,
Larraun, Imotz, Arruazu eta Ziordian.
Saioen gai nagusiak bakardadea,
zaintza komunitarioa, komunitatea,
bizitza proiektuak eta herri bakoi-
tzeko beharrak izan dira. Ondorioz,
tokian tokiko ekintzak sortu nahi
ditu proiektuak: taldeak, dinamika
sozialak, sentsibilizazioa, laguntza
sareak, espazio berriak... Halaber, ez
da kanpotik gidatutako egitasmoa;
herria da subjektua, ez objektua.
Teknoadineko Lantaldeak azaldu
duenez, “zaintzarekin konprometitu
nahi duen komunitatea indartzen la-
gundu nahi dugu, zaintza bizitzaren

oinarria da”.

Egungo adinduen bizitza geroz
eta aktiboagoa da

Teknoadineko proiektuak jende hel-
duaren etorkizunaren garrantziaz
hitz egiten du. Proiektuak, bereziki,
gogoa eta komunitateari asko es-
kaintzeko gaitasuna azpimarratzen
ditu. Izan ere, adinak ez du etorkizu-
na mugatzen. Horregatik, Migel Asti-
zek eta Arantxa Olidenek, bi aldazta-
rrek, haien esperientzia pertsonalak
partekatu dituzte hurrengo elkarriz-
ketatxoetan.

ko ikaskidé

s 5o e28

Vanessa de Abreu Perdomo -

INFORMATIKA ERELER

JALHEHTA ETA KCHPOHTILER

@ @ igel Astiz Garai (Aldatz) euskaltegiko ikaslea.

“Betidanik izan dut euskara ikasteko gogoa”

Migel Astizek 64 urterekin
lan egiteari utzi zion,

eta ordutik ikasteko

grina berreskuratu du.
Euskaltegiak burua
aktibatzen laguntzen diola
adierazi du, gainera, jende
berria ezagutzeaz gain,
bere sustraiekin lotura
pertsonala berreskuratzen
arida.

Migel, zergatik erabaki zenuen
euskaltegian izen-ematea?

Duela urte eta erdi lan egiteari utzi
nion, 64 urterekin. Horregatik, eus-
kaltegiko A1 ikastaroan izen-ematea
erabaki nuen. Egia esan, betidanik
izan dut euskara ikasteko gogoa,
baina lehen, kamioiarekin egiten
nuen lan eta asko bidaiatzen nuen.
Ondorioz, ez neukan gogorik ez
denborarik. Beraz, orain ordutegi
malguagoa dudanez izena ematea
erabaki nuen. Halaber, ikasten du-

dan guztia ongietorria izango da,
baina estresik gabe, nire burua eus-
karaz hitz egitera eta ikastera behar-
tu gabe, nahi dudalako baizik.

Osotara, hilabete eta erdi daramat
euskaltegian. Oso gustura joaten
naiz; gainera, giro polita sortzen da.
Dagoeneko zazpi lagun gaude Mikel
Martirena irakaslearekin. Baina nire
ustez, euskaraz hitz egitea zaila da;
gramatika konplikatua dela irudi-
tzen zait. Hitz nahikotxo ezagutzen
ditut, baina esaldiak osatzea oso zai-
la da, eta asko kostatzen zait aditzak
eta gramatika ongi erabiltzea.

Nola laguntzen dizu euskaltegira
joateak?

Orain nire burua azkarrago senti-
tzen dut; egunerokotasunean baino
ariketa mental handiagoa egiten
baitut. Beraz, ikasteak asko lagun-
tzen nau, garuna lantzeko eta in-
dartzeko onuragarria baita. Gainera,
ahozkoa ere lantzen dugu, eta orain
lehen baino hobeto moldatzen naiz.
Egia esan, hizkuntza ulertzen dut,
baina esaldiak osatzea konplexua-
goa da.

Hala ere, euskara asko gustatzen
zait, gure herri txikietako hizkun-

tza baita. Aita euskalduna zen; ba-

tzuetan euskaraz hitz egiten zigun,

baina gutxitan, eta amak ordea, ez

zekien. Baina betidanik sentitu dut

euskara gure hizkuntza dela, eta
sentimendu hori asko gustatzen

zait. Halaber, euskarak pentsatzeko

modu bat sortzen du, eta hemengo
herritarren artean ezinbestekoa da.

Euskara ikastea onuragarria dela
uste duzu?

Bai, noski. Nahi duen edonori go-
mendatuko nioke euskara ikastea.
Entretenigarria izateaz gain, ikasta-
roetan giro paregabea sortzen da,
eta oso onuragarria da.

ASEGURU
AHOLKULARIAK

p aseguruak@aseguruak.eus

B 943652220
p EKorreo Kalea 7-baxua 20400

Tolosa

ALIPROX

!__:—_._L-:!_ .-||:”:.-r|

hamabostaldiro
eskaintza bereziak

OTXOT RENA

okin cgla
ARRIBE
ADI!l TLF BERRIA:

680 102 689




@ @ /=ntxa Oliden Txoperena (Mutriku — Aldatz) Aralar Musika Eskolako txistularia eta Kantuz Larraun taldeko

abeslaria.

“Musikak integratzen lagundu nau”

Arantxa Mutrikun jaio eta
Aldatzen hezi zen. Duela
bost urte, Lekunberrira
joan zen bizitzera, baina
ez zuen inor ezagutzen.
Pandemiaren ondoren,
musika eskolan izena-
emateko beldur hura
gainditu zuen, eta horrek,
jendea ezagutzen eta
oraina bizitzen lagundu
zion. Ordutik, txistua jotzen
du, Kantuz Larraun taldeko
abeslaria da eta herriko
jendearekin harreman
estuak sortu ditu.

Arantxa, noiz hasi zinen musika es-
kolan?

Erretiratu bezain laster Lekunberrira
bizitzera joan nintzen. Ondorioz, ordu
libre horiek aprobetxatzea erabaki
nuen. Lehenengo adineko pertsonen
elkartera hurbildu eta Jubilotekan izen-
-ematea erabaki nuen. Gustura nen-
goen arren, nire burua beste nonbait
sentitzen nuen, baina oraindik, ez nin-
tzen musika eskolara joatera ausartzen.
Azkenean probatzera animatu nintzen
eta eskolako azken solairura igo nin-
tzenean bertan zegoen irakasle bati
zera galdetu nion: - Zuri zer iruditzen
zaizu? Badaukat adina musika ikaste-
ko?-. Eta hark erantzun zidan: -Oso adin
onal! Izan ere, musika ikasteko adinik ez
dago. Etorri, ikusi, eta ea gustura sen-
titzen zaren. Azkenean, musika ez da
ikastea bakarrik, musika sentitzea da-.
Ongietorri hura bikaina izan zen.

Hala, maiatzean musika eskolara itzuli
eta matrikulatu nintzen. Haurra nintze-
la txistua jotzen nuen eta oinarri 0so-
-0so txiki bat neukan. Lehenengo kon-
tzentrazioa mantentzen irakatsi zidan
eta momentuan bizitzen ikasi nuen.

Horrek lasaitasuna eta bizipoza eskaini
zizkidan, eta klasean zein etxean instru-
mentua jotzen nuen aldiro zoriontsu
sentitzen nintzen.

Asteak igaro ahala, Jabier Irigoien ira-
kasleak, kalean jotzeko aukera adierazi
zidan: -Ni? Kalera?- galdetu nion; eta
hark baietz, prest nengoela. Hori entzu-
teak motibazio handia sortu zidan eta
musika partekatzeko ahalmena senti-
tzen hasi nintzen. Horrek asko aberastu
ninduen pertsona gisa. Oraingoz espe-
rientzia zoragarria izaten ari da.

Geroago, helduen Kantuz Larraun tal-
dean izena ematea erabaki nuen. Nik
ez nekien abesten eta ez nuen eztarria
inoiz landu, baina talde horretan bat
gehiago sentitu nintzen. Orain, abesten
ikasi dut. Egun, 16 lagun gaude eta tal-
dea zoragarria da, gure artean prime-
ran konpontzen gara. Kantuz Larraun
taldeari esker, orain lagun berriak egin
ditut eta oso gustura nago.

Zure abesti gustukoena edo artista-
rik gustukoena?

Batetik, Alborada de Segura asko gusta-
tzen zait. Alai jotzen dut eta musika bi-
dez beste leku batera garraiatzen nau.
Bestetik, Atarratzeko Gazteluko Kanta
asko maite dut, benetan hunkitzen nau.
Benito Lertxundi oso abeslari ona da.

Musikak nola laguntzen zaitu?
Musikak Lekunberrin integratzen la-
gundu nau. Iritsi nintzenean ez nuen
inor ezagutzen. Hori pandemia ondo-
ren izan zen, eta orduan ez zegoen jar-
duera askorik. Gainera, jendeak txistua
jotzen ikusten nau eta horrek, egune-
rokoan beste harreman batzuk sortzen
ditu. Orain Lekunberri eta Larraungo
jende mordoxka bat ezagutzen dut.

Zure adineko jendea animatuko ze-
nuke musika eskolara joatera?

Orain 71 urte ditut, eta azken bost
urte hauetan etxean denbora-pasa
berri bat izatea aberasgarria izan da.

Beraz, dagoeneko ni bezala erretiratu
den jendea musika eskolara joatera
animatu nahiko nuke. Oraindik ikas-
teko gaitasun handiak ditugu eta me-
moria mantentzea garrantzitsua da.
Ez izan beldurrik, instrumentu bat ez
da egun batean ikasten, poliki-poliki
ikasi behar da gustura sentitzeko. Eta
horretarako ez dago adinik.

Zaintza partekatua, etorkizunaren
giltzarri
Teknoadineko proiektua herri ere-
dugarri baten lehen hazia da. Bizitza
luzatu egin da eta horrek erronka
handiak sortu arren, aukera zoraga-
rriak eskaintzen ditu. Egungo erronka
handienetako bat zaintza komuni-
tarioa sustatzea da. Baina etorkizun
hurbil batean aurki daitezken bideak
hurrengo hauek dira: Herrietan la-
gunarte eta elkartasun sare berriak
sendotzea, Adinekoen parte-hartzea
handitzea (musikan, euskaran, kul-
turan, herriko bizitzan), adin guztien
arteko loturak sustatzea eta zaintza
harreman sare gisa ulertzea.
Teknoadineko Lantaldeak laburbil-
du duenez, “zaintzak komunitatea
sendotzen du, eta komunitateak bizi-
tzak babesten ditu; hori lortzen badu-
gu, gure herriek etorkizun zoragarria
izango dute. Ez dugu boluntarioen
zerrenda bat nahi, ongizatea sustatu
eta partekatzen duen herri sendo bat
baizik” amaitu du. Azkenean, herria
zaintzea ezinbestekoa da, herriak de-
nok zaindu gaitzan.

“w W p
Ezkerretik hasita hirugarrena Arantxa Oliden
txistua jotzen musika taldekideekin.

Nafarroako Gober
Ingurumen Depara
ekitaldian, Jose M &
Landa Garapeneko zuz

Bellostas

paita bitartek
lantalde teknikoa ere.

Inform

ARAITZ ETA BETELUKO UDALEK
5.367,69 EUROKO DIRULAGUNTZA
LORTU DUTE

2025-2026 ikasturtean, Leitzako Erleta eta Beteluko
Araxes ikastetxeetako jantokiak bertako udalek kudea-
tuko dituzte, 58/2024 Foru Dekretuak ahalbidetuta.
Horrela, bertako menu ekologikoa, jantokiko hezkun-
tza eta elkarlana hobetu nahi dituzte.

Halaber, Araizko eta Beteluko udalek 5.367,69 euroko
dirulaguntza lortu dute Nafarroako Gobernuko Landa
Garapen eta Ingurugiro departamentutik. Horrela, Ara-
xes eskualdeko ikastetxe publikoko jangela proiektu
berria bultzatzeko.

LEHEN SEKTOREAN LAN EGITEKO

KASTEN ARI DI
|ETI\ BETELUN EGON DIRA

REN GAZTEAK GAINTZAN

alehen sektorean
azte ingury,

i ira joan ziren. Ondoren,
ardi-abeltegira jo\aqiko s

lehen sektorean hasteko erronka

ertu zituzten.

nuko Landa €]
tamentuak antol
Ajerdi sailburua, t
dari nagusia, L
INTIAkO zuzendari gerent'e? z‘:?\ e
tekaritza-zerbitzua eskain

ur.eus/gedfoxpz

azio gehiago: https://1ab

ARAIZKO UDALAK ETXEBIZITZEN
EGOERARI BURUZKO TXOSTEN BAT
SORTU DU

Araizko udalerriaren tamaina txikia izanik, Udalak
zuzeneko behaketa bidez egin ditu kontaketak.
Kontzejuz kontzeju eta etxez etxe tokiko errealitatea
ongi ezagutzen duten udal taldeko kideek egindako
landa-lan horri esker, etxebizitza bakoitzaren erabilera
sailkatu ahal izan dute.

Txosten horrek Araizko udalerriko etxebizitzaren
egoeraren datu xume batzuk biltzen ditu, eta gutxi
eraiki den inguruko herrietan orokortuak dauden joerak
errepikatzen direla ikusi dute.

Informazio gehiago nahi baduzu, sar zaitez Araizko
Udalaren web orrialdean: https://labur.eus/gedfOxpz




KORRIKAKO ARROPA SALGAI
LARRAUNGO AEK EUSKALTEGIAN

2026ko martxoaren 19tik 29ra, Atharratzetik Bilbora
joanen da 24.Korrika. Euskara gara dio lelo berriak eta

materiala dagoeneko Larraungo AEK euskaltegian
erosi daiteke, Lekunberrin.

Prezioak:

» Kamiseta ediziokoak: 15 €
» Kirol jertseak: 25 €

» Galtzerdiak: 8 €

» Lepokoak: 5 €

» Biserak: 10 €

» Giltzatakoak: 2 €

GORKA URBIZUK 'BAKANA II'
LANA KALERATU DU

Uztailaren 8an eta 9an grabatu zituen Diamantea eta
Zilarra kantuak Londresko Abbey Road-en; besteak

beste, The Beatles, Pink Floyd edo Amy Winehouse ar-
tistek grabatu zuten estudio berean.

Urbizuk azaroaren 17an amaitu zuen bira, baina ez gal-
du bere bideoklip ederrak ikusteko aukera.

Ikusi hemen: https://labur.eus/gedfOxpz

“Jantzi on batek pertsonaiaren izaera

Zer ikasi zenuen?
Neurriko Jantziak eta Ikuskizunetarako
Jantziak izeneko goi mailako zikloa
ikasi nuen Donostian, berrikuntza
profesionalen eskolan (AEG). Halaber,
Irufiean, Madrilen eta Bartzelonan, goi
maila berdina eskaintzen dute.
Ikasketak amaitu eta bost urte igaro
ditut ikus-entzunezkoen arropa sek-
torean lan egiten. Baina orain, master
bat ikasten ari naiz etorkizunean neurri
jantziko irakasle lanetan aritzeko.

Zergatik erabaki zenuen goi maila-
ko zikloa ikastea?

Izebak inspiratu ninduen, ikus-entzu-
nezkoen arropa diseinuan egiten baitu
lan. Berari esker murgildu nintzen
mundu honetan eta dagoeneko hiru
pelikulatan topatu gara.

Momentu hartan ez nekien zer ikasi
eta goi mailako ziklo hura oso interes-
garria iruditu zitzaidan. Geroago, llargi
Guztiak izeneko euskal pelikulan egin
nituen praktikak, eta mundu hura asko
gustatzen zitzaidala ikusi nuen. Zori-
txarrez, COVID garaia izan zen eta lan
baten bidez amaitu nituen. Hala ere,

ikusarazten du”

hortik aurrera, proiektu berrietan parte
hartzeko aukera izan nuen.

“Nire izebak inspiratu
ninduen, ikus-entzunezkoen
arropa diseinuan egiten
baitu lan”

Zenbat pelikuletan egin duzu lan?
Hamarnaka pelikulatan lan egin dut:
Irati, 20.000 especies de abejas, El inter-
nado (las cumbres), El hoyo 2, Karmele,
Gaua, Un funeral de locos, La deuda,
Todo lo que nunca fuimos etab.
Ohikoena ekoiztetxe batek kontrata-
tzea izaten da, baina zuzendariak era-
bakitzen du nor izango den kamera,
zuzendari laguntzailea, arte-diseina-
tzailea eta jantzi-diseinatzailea. Ondo-
ren, jantzi diseinatzaileak erabakitzen
du zein izango den arropa-taldea.
Egun, ia pelikula gehienetan, Nerea
Torrijos eta Patricia Monne diseinatzai-
leekin egin dut lan, baita Uxue Pefa
eta Saioa Lararekin ere. Hala, jantzien

Keltze Urkiza Albes
lekunberriarra, neurriko
eta ikuskizunetarako
jantzien goi teknikaria
da. lkasketak amaitu
ondoren, ikus-
entzunezkoen munduan
murgildu zen eta hainbat
pelikulatan aritu da.

Bere lanak alderdi ugari
uztartzen ditu, horien
artean: antolaketa,
diseinuen sormena,
jantzien konponketak eta
ikerketa historikoak.

departamentuan postu hauek daude:
jantzien diseinatzailea (Figurinista),
lehenengo laguntzailea (Ayudante),
errodaje jostuna (Sastra: setean egoten
da eta jarraipena lantzen du), zerbitza-
ria (Auxiliar: denetarik egiten duena:
garbitu, arropa lisatu, erosketak, etab.),
eta merituzkoa (bigarren zerbitzaria
bezala, baina ikasten ari dena). Gero
pelikula handietan lan handiagoa
dagoenez postu gehiago daude:
bigarren eta hirugarren laguntzaileak,
josten duen talde bat, figurazioa era-
maten duen laguntzaile eta errodaje
jostun bat...

Orain arte, bi pelikula egin ditut meri-
tuzko lanetan, bi gehiago errodaje jos-
tun postuan eta beste guztiak zerbitza-
ri postuan. Baina duela bi urte “Rutina”
izeneko bideo motz bat diseinatzeko
aukera izan nuen. lkus-entzunezko
labur hark nahiko sari lortu zituen.

Nola garatzen da horrelako proiek-
tu bat?

Lehenengo prestaketa-fasea izaten da,
hau da: arropa bilatzen hasten gara.
Gaur egun, gu joaten gara prakak,

gonak, kamisetak, etab. erostera.
Baina batzuetan, arropa-markek haien
jantziak uzten dizkigute.

‘llargi Guztiak izeneko
euskal pelikulan egin nituen
praktikak”

“Irati pelikula izan da
bereziena”

Garai historikoetako arropa lortzeko,
Madrilera joan behar dugu. Han, bi
leku nagusi daude: Peris Costumes eta
Cornejo. Europako biltegi handieneta-
koak dira. Bertan, hogei biltegi baino
gehiago daude, eta hilabete inguru
igarotzen dugu arropa aukeratzen,

w.»” " Argazkiak:Keltze Urkiza.

. -

probatzen, katalogatzen... Gainera,
denetarik dago: uniformeak, garaiko
arropak, jantzi eguneratuak...

Zer da zuretzat jantzi on bat?
Jantziak, diseinatzaileak sortzen ditu.
Batzuetan aholkuak eta iradokizunak
eskatzen dizkigun arren, gidoia irakurri
eta horren baitan diseinu bat irudika-
tzea ez da batere erraza. Horregatik,
niri gehiago gustatzen zait antolamen-
dulana.

Izan ere, jantzi on batek pertsonaia-
ren izaera ikusarazten du. Hori dena
adierazteko, diseinatzaileek txostenak
egiten dituzte jantzi-proposamenak
lantzeko eta zuzendariari erakusteko.

Zein proiektu izan da zuretzat bere-
ziena?
Irati pelikula izan da bereziena. Iraga-

neko pelikula izanik, arropa guztia guk
sortu genuen eta lan handia izan zen.
Hala, uztailean hasi ginen eta azaroan
bukatu genuen. Bi hilabete eta erdi
lehenago hasi ginen, arropa guztia
eskuz josi behar baitzen. Nerea Torrijos
izan zen diseinatzailea eta Paul Urkijo,
bere bikotekidea, pelikularen zuzenda-
ria. Oso lan berezia eta handia izan zen.

“Zineman hierarkia handia
dagoela ikusi dut”

Zergatik dira hain garrantzitsuak
jantziak pertsonaiak eraikitzeko?

Pertsonaia baten nortasuna bere
janzkeran eta koloreetan islatzen da.
Txostenak egiterakoan bakoitzaren

'ropa pabiloia.

koloreak zehazten ditugu, jantziak,
urte-sasoiaren paleta... Gero, pro-
bak egin eta aktorearen araberako
moldaketak egiten ditugu: jantzi
estuak, luzeak, koloreak... Gainera,
grabaketetan azken uneko aldaketak
suertatzen dira. Halaber, arte-depar-
tamentuak kolore bat jartzen badu
eta gure pertsonaiaren jantziekin
talka egiten badu, azkar-azkar aldatu
behar dugu. Horregatik garrantzitsua
da badaezpada arropa gehiago iza-
tea.

Zer ikasi duzu zinema munduan lan
eginda?

Zineman hierarkia handia dagoela
ikusi dut, eta lanean asko ikasten
da. Gainera, pelikula bakoitza oso
desberdina da. Batzuetan mendian
grabatzen dugu, beste batzuetan
platoetan... Goi mailan ikasitakoa
baliagarria izan arren, egunerokota-
suna guztiz desberdina da. Gainera,
denbora asko pasatzen dugu kan-
poan, autoz joan-etorrian: Madrilera,
Zumaiara, Bilbora, Donostiara... Bi-
daiatzen ordu asko igarotzen ditugu.

Nola ikusten duzu zure etorkizuna?
Eskuragarritasun handia behar da
ikus-entzunezkoetan lan egiteko.

Egun batean pertsonaia guztiak jan-
tzi, eszenak egin, arropak kendu eta
sekuentzien jarraitutasuna zaindu
behar dira. Askotan, 12-13 orduko

jardunaldiak izaten dira. Baina hala
ere, lan horren guztiaren emaitza
pantaila handian ikustea oso atse-
gingarria da.

Amaitzeko, zineman lan egitea po-
lita baina ezegonkorra da. Gainera,
batzuetan proiektuak bertan behera
geratzen dira. Hala ere, momentuz
ez dut uzteko asmorik eta lan-baldin-
tzak hobetuko balira, zinema mun-
duan gustura jarraituko nuke. Baina
etorkizunean irakasle lana aukera
bat izan liteke.

“Emaitza pantaila handian
ikustea oso atsegingarria da”

“Zineman lan egitea polita
baina ezegonkorra da”

Euskarazko komikiak, app-ak, filmak,
jostailuak:-- badago non aukeratu,

oparitu euskara!

Haur eta gazteen aisialdirako makina
bat baliabide dago eskura: jostailuak,
komikiak, liburuak, app-ak, filmak...
Horien artean aukeratzeko hainbat
arrazoi eta irizpide daude, eta horie-
tako bat hizkuntza da, hagitz eraba-
kigarria seme-alabak euskaldun hazi
eta hezi nahi dituenarentzat. Izan ere,
produktuak kalitatekoak, atseginak,
hezitzaileak, entretenigarriak izatea-
rekin batera, euskarazkoak izatea ere
garrantzitsua da.

Hori dela eta, Euskarazko Produk-
tuen Katalogoaren edizio berria
osatzen dute 140 udal eta manko-
munitatetako Euskara Zerbitzuek.
Haur eta gazteen aisialdian euskarak
ere bere tokia izan dezan, gurasoen-
tzako eta 16 urte bitarteko haur eta
gazteentzako ehunka erreferentzia
biltzen ditu. Horrela, euskarazko mu-
sika, liburu edota jokoen bitartez, ha-
maika aukera eskaintzen ahal diegu
euskara gozamenarekin lotzeko.

Urtero, merkatuan dauden produk-
tuen artean hautaketa egiten da,
berritasuna, egokitasuna eta kalita-
tea kontuan hartuta. Zortzi ataletan
sailkatuta jasotzen dira: musika, libu-
ruak, aldizkariak, podcastak, jostai-
luak eta jokoak, DVD eta informatika
produktuak, komikiak eta gurasoen-

kontsultatzeko aukera ematen du urte
osoan zehar.

Katalogoak hilero buletin elektronikoa
bidaltzen du argitaratzen diren nobe-
dadeen hautaketa batekin. Harpide-
tzeko, helbide elektronikoa baino ez
duzu behar, doan da.

Eguberriak hemen dira eta galdera bat
dabil airean: Zer oparitu seme-alabei?
llobei? Bilobei?

Oparitu euskara!

tzako produktuak. Azaltzen diren
produktu guztien inguruko informa-
zioa ere ematen da, produktuaren
izena eta irudiare-

kin batera, egilea,
adin-tartea eta ar-
gitaletxea ere adie-
razten baitira.

Katalogoa bi eus-
karri ezberdinetan
zabaltzen da. Ba-
tetik, paperezko
edizioa dago eta,
Eguberrien aurre-
tik, 140.000 aletik

gorako bana-
keta egiten da.
Bestetik, www.

katalogoa.eus
web orria dago.
Gune horretan,
paperezko edi-

zioan datozen
produktuak eta
beste  batzuk

ere biltzen dira,
baita argitale-
txeetara zuze-
nean joateko
loturak ere.
Maiz  egune-
ratzen da eta
produktuak



Sanmartinak ere joan zaizkigu

Azaroaren 7tik 11ra, umore ederrean ospatu zituzten festak Gaintzan. Eqguraldi hotza eta umela izanagatik, poz-
-pozik igaro zituzten herriko egun berezi horiek. Ohitura onei eutsiz eta bertaratu zirenentzat zorionez, egitarau
oparoa izan zuten: Martintxoren jaitsiera, herri afaria, DJ Zzeiko, Bixente Gorostidi eta Unai Mufioa bertsolariak...

Aldatzen ordea, festak ederki joan baziren ere, gazi-gozoak izan ziren, azaroaren 8an herrian maitatua zen Maria
Josefa (Maxepa) Arregi zendu baitzen, 93 urte zituela. Egun berean, Iraukorrak txarangarekin omenaldia egin zio-
ten. Oroitzapen goxoak utzi ditu Maria Josefa Arregik Aldatzen, herritarrek ez dute sekula ahaztuko. Doluminak
familiari eta lagunei.

Gaintza

Maria J_sefa Arregi'(Aldatz)s




Mendukiloko leizeak jaso du Espainiako Koba
Turistikoen ACTE Bikaintasunaren IV. Saria

Amaia Govillar Arzak goraipatu du hogei urte haue-
tan egindako lana, baina ez dela bakarrik egon ere
azpimarratu du: Miren Larburu eta Rakel Navarro
ere sariaren irabazleak direla esan du, baita haiekin
lanean hasi berri den Lore Azpirotz ere gogoan izan
du. Saria Miras de Aire kobaren barruan eman zen,
Koba Turistikoen Lehen Jardunaldi Lusitaniarren
baitan, non Espainiako eta munduko koba turisti-
koen ordezkariak bildu baitziren, ISCA (Internatio- \ =
nal Show Caves Association) elkarteak gonbidatuta. g sAmaiaGovillar Arza safia jaso ostean.
Entzun elkarrizketa: https://labur.eus/gedfOxpz -

Julio Soto Ezkurdia gorritiarra
Nafarroako bertsolari
txapelketaren finalera iritsi da

Horrenbestez, zortzi hauek sartu dira finalera: Eneko
Lazkoz Martinez, Agoizko saioa irabazita; Julio Soto
Ezkurdia, Leitzako saioa irabazita; Joanes lllarregi Mar-
zol, Tafallako saioa irabazita; eta, puntuazioz sailkatuta,
Xabat lllarregi Marzol, Saioa Alkaiza Guallar, Ekhifie Za-
piain Arlegi, Sarai Robles Vitas eta Eki Mateorena Zozaia.
g

Soto gogotsu dago, ikusle bezala egon ondoren, orain-
goan finalista bezala egongo baita. Entzun elkarrizketa

= |
l!ulio Solzc'!“"Ezkurdia Leitzako saioan.
osorik hemen: https://labur.eus/gedfOxpz

Gau Beltza Beteluko Araxes Ikastetxean

Urtero bezala, eskolako
Hizkuntza Batzordeak ,”S.
Simon eta S. Juda” (urriak
28) abestiarekin batera,
material desberdinak

bildu eta eskaini zizkigun
lanketarako: “Adimen
gaua edo Gau Beltza” eta
Hik Hasi-ren “Gau Beltza”
unitate didaktikoa.

Urriaren 28an, Lizartzako Itziar
Saenz-en bisita izan genuen eta an-
tzerki-giroko emanaldi zoragarria es-
kaini zigun. Bertan, Gau Beltzaren in-
guruko informazio ugari jaso genuen
modu goxo eta hurbilean eta garai
bateko aiton-amonen ipuinak entzun
ere bai. Gure beldurrak hostotxo ba-
tzuetan islatu eta “uxa, uxa, beldurrak
uxa” esanez su eman genien. Gainera,
Itziarrek kalabaza haziak oparitu zizki-
gun, hotzean gorde eta garaia iristen
denean ereiteko. Gelara itzuli eta ema-
naldiaren balorazioa egin genuen. In-
formazio guztia harrapatu genuen eta
izugarri gustatu zitzaigun.

Borobiltzeko, urriaren 30ean, topake-
ta magikoa bizitzeko aukera izan ge-
nuen. LH2tik LH5ra bitarteko ikasleak
bisitan joan ginen Beteluko Amavir-era
Gau Beltza bertako egoiliarrekin bate-
ra ospatzera.

Aurretik, ikasleok “bertsoak” prestatu
genituen; batzuek, Sahats bertsolaria-
ren laguntzaz eta beste batzuk gure

kabuz. Gaztelaniaz ere bai, batzuk ez
baitakite euskaraz.

Eguraldia lagun, oskarbi eta epel, oi-
nez iritsi eta dena prest topatu genuen:
Eleni Tomeren gidaritzapean, egoilia-
rrak (batzuk mozorrotuta) mahaien
bueltan kokatuta zeuden “Gau beltza
bingoa” osatzeko paperekin, gure zain.

Ikasle guztiak egoiliarren baten on-
doan kokatu ginen eta beraiekin bate-
ra bingoan aritu ondoren, urteak bete
berri zituztenei opariak banatu eta“Zo-
rionak zuri” kantatu genien.

Segidan, gure bertsoak eta kantuak
eskaini genizkien. lkusgarria izan zen

Betelu

han sortu zen giro “magikoa”: hurbilta-
suna, goxotasuna, begiradak, ilusioa...
sumatzen ziren. Eskolan eraikitako kar-
toizko sorgina horman kokatu genuen
eta Talde Elkarreragiletan taldeka egin-
dako marrazkiak oparitu genizkien.
Juan Gorriti ere hantxe topatu ge-
nuen, mozorrotuta, guretzat egindako
marrazki mordoarekin. Duela bi urte
bere etxean hartu gintuen eta goiz
ahaztezina pasa genuen berarekin. Pi-
rritx, Porrotx eta Mari Mototsen kantua
egokitu eta kantatu genion: “Sentitu,
pentsatu, ekin”. Denak agurtu eta erai-
kinaren kanpoko aldean argazki bat
egin genuen berarekin.

Agindu genien eta Gabonetan eta
inauterietan, gutxienez, itzuliko gara
berriro. Bai horixe! Bitartean gutunak
idazteari ekingo diogu!

Gure bertso batzuk:

GAURKOAN HEMEN GAUDE ZUEKIN
POZ-POZIK ETA ALAI BAI

IKUSTEKO ILUSIOZ GAUDE

ZUEKIN EGOTEKO ERE BAI

(ZUEK DAUKAZUEN POZA ETA
GUREAREKIN ELKARTUZ

ETA BETI EGONGO GARA

NAHI DUZUENEAN, DEITU) BIS

LH2 eta LH3
Araxes lkastetxea

Lekunberri




Araitz eta Beteluko 2025 Kulturaldia
antolatu dute

Araitz-Betelun, Kulturaldia antolatu dute azaroaren 28tik abenduaren 14ra.
la egunero antolatu dute zerbait, agendan ikus ditzakezue ekimen guztiak.

Indarkeria matxistaren kontrako eguna

Indarkeria matxistaren kontrako egunaren harira, deialdi ugari egin ziren es-
kualdean. Azaroaren 23an, Araitz eta Beteluko Berdintasun Mahaiak elkarretara-
tzea antolatu zuen Arribeko Surtidorean. Ondoren, bertso saio literarioa ospatu
zuten Arribeko elizan. Miren Amurizak Pleibak bere liburuko pasarteak irakurri
zituen, Miren Narbaiza Mice musikariak girotuta. Horietan oinarrituta eman ziz-
kien bertsotarako gaiak Uxue Alberdi eta Nerea Ibarzabali. Hala, Ordu eta erdi
inguruko saio goxo osatu zuten, eta berrogei lagun inguru elkartu ziren.

Halaber, Larraungo Berdintasun Mahaiak deituta, azaroaren 25ean manifesta-
zioa egin zuten Lekunberriko Udaletxetik Larraungo Udaletxera. Kazkabarra eta
hotz handia egin arren, 50 lagun inguru elkartu ziren.

. I -

XURKA
anitestazioa Lekunbeérriko Udaletxetik
Larraungo Udaletxera.

Bertso saio literarioa.Arribeko elizan.
Arg@zkia: Eneritz Urkola.
-

Ftxarriko etxebizitza sozialaren
alokairua eta taxi plaza bat eskaini
ditu Larraungo Udalak

Alde batetik, Etxarriko etxebizitza birgaitua alokatuko du Larraungo Udalak,
bertako kontzejuarekin elkarlanean. Bestetik, lehiaketa bidez taxi plaza bat
eskainiko du. Informazio gehiago nahi baduzu, joan Larraungo Udaletxera,
edo sar zaitez larraun.eus web orrialdean.

VERONICA SATRUSTEGI 4

Errutina
babesleku da

Zer den egunerokotasuna, ezta? Betikota-
suna da. Goizean goiz kafea hartzeko erabil-
tzen den katiluaren hotsa da. Soinu diskre-
tua, sumagaitza ia. Baina konturatzeak edo
arreta jartzeak esanen nuke baduela nos-
talgiatik zerbait. Ez, agian, hotsak bere ho-
rretan; bai, ordea, inguratzen duenak: kafe
usainak, loredun huleak, atariko eskulekuak
biratzerakoan egiten duen zaratak, marraka
eta zintzarriek, maindire barratuek...

Buruak maiz gordetzen ditu bizitzan zehar
errepikatu direnak. Baina kontzienteki go-
gora ekarri nahiizanda ere, biziko esfortzua
eginda ere, ezin dugu. Horiek gordetzeko
baldintza horixe da: bat-batean bueltatuko
dira. Errutina itsuari zerbait gogoratu nahi-
ko baliote bezala. Zerbaiten abisua balira
bezala.

Zerena? Zerbaitena, ziur.

Errutina hitzak aztoratu egiten du maiz,
baina errutinak ez du zertan espetxe izan
behar. Babesleku ere izan daiteke.

Niretzako errutina nostalgiaren eskutik doa
anitzetan. Bigarren hori zer den eta zerga-
tik agertzen den oso argi ez dudan arren.
Agian nostalgia da arimak gertatzen ari zen
horri begiratzen ez jakiteagatik eskertzeko
duen modua. Gu konturatzerako denborak
aurrera egin du; buruak, bitartean, hiru-
rehun eta piku hauetan, gorde ditu gorde
beharrekoak. Eta gutxien espero dugu-
nean berreskuratuko ditu.

Zertarako? Zerbaitetarako, ziur.




®©® /nder Arraztio Saralegi (Betelu)

“Behobia bizitzan behin
egin beharreko lasterketa da”

Ander Arraztio Saralegi beteluarra beti izan da kirolaria,
gaztetan korrika aritzen zen eta bere lehenengo Behobia
14 urterekin egin zuen. 25 urte baino gehiago daramatza
lasterketako irteera antolatzen eta parte hartzen.

Noiz hasi zinen korrika egiten?
Gaztetan hasi eta 25 urte bete ni-
tuenean Lekunberriko kuadrilla
batekin elkartu nintzen. Haiekin
federatu eta Elostalde Taldea sortu
genuen. Oso ongi entrenatzen nin-
tzen.

Baina talde hori mantentzeko diru
asko behar zen, eta azkenean tal-
dea desegin eta Hiru-Herrin (Burla-
tan) federatu nintzen. Gaur egun ez
nago federatua baina Hiru-Herrin
jarraitzen dut. Orain hiru ume koz-

kor ditut eta ezin dut lehengo errit-
mo bizia mantendu.

Egun, 25 urte baino gehiago da-
ramatzat Behobian korrika egi-
ten. Lehenengo aldiz 14 urterekin
lehiatu nintzen eta garai hartan
500 lagun inguru elkartzen ginen.
Orduan, denak batera atera nahi
genuenez suhiltzaileak aurrean jar-
tzen ziren eta lekua errespetatzen
ez zuten korrikalariak hodiarekin
bustitzen zituzten.

Horren haritik, nire laneko bezero

batek Behobiako irteera antolatzen
zuen eta hark korrika egiteko dor-
tsalak lortzen zizkidan. Beraz, ur-
tero joaten nintzen irteera egitera.
Hura eromena zen, ordurako 4.000
lagun elkartzen ziren lasterketan
eta jende asko pilatzen zen zazpi
metroko zabalera zuen kale batean.
Gainera, gehienak indarrez aurrera-
tzen ziren.

Nola zen emakumeen presentzia
iraganean?

Lehen, emakumeen presentzia oso
txikia zen. Ni lehenengo aldiz atera
nintzenean atzealdean beti baze-
goen emakumeren bat, Andoaingo
Maria Luisa Irizar ezaguna, adibi-
dez. Berari lekua uzten zioten, bai-
na garai hartan mutilek ez zieten
neskei pasatzen uzten. Lehen, de-
nok batera ateratzen ginen, 500 la-
gunetik 5.000 lagunera denak lerro
baten atzean.

Aurten, igande goizean 08:40tan
han nengoen. Neskak, 09:55etan
hasten dira eta mutilak, nesken
atzetik irten behar dute. Baina ba-
tzuek ez dute errespetatzen. Duela
bi urte, neskak atera baino bi minu-
tu lehenago mutil talde bat jarri zen
haien aurrean. Orain, hori ekiditeko,
hesi bat jarri dugu, beraz neskak
barrutik eta mutilak kanpotik pasa-
tzen dira.

Egun, txipa horia daukan korrika-
laria edozein ordutan atera daiteke,
baina txipa zuria, urdina edo morea
duenak bere txanda errespetatu
beharko du, bestela ez zaio aktiba-
tuko. Horrela, teknologiaren bidez
hobeki kontrolatu dezakegu.

“Lehen emakumeen
presentzia oso txikia zen”

“Lasterketetan ez zait behin
ere lokarririk askatu”

Argazkia: Behobia—Doég Lasterketa.

Ze helbururekin joaten zara Beho-
biara?

Gaur egun nire martxan lehiatzen
naiz, gustura egiten dudalako, bai-
na lehen nire marka puskatzea zen
helburua. Donostiako maratoia
prestatzeko batzuentzat onuraga-
rria da Behobian korrika egitea. Nire
kasuan, Donostiako maratoia bede-
ratzi aldiz egin dut, eta Behobiatik
2-3 astera da. Beraz, Behobian egi-
ten banuen, maratoian ez nintzen
lehiatzen. Baina Maratoia topera
egin nahi banuen, Behobia nire en-
trenamendua izaten zen, baina asko
sufritu gabe.

Nolakoak izaten ziren zure entre-
namenduak?

Bi modutako entrenamenduak egin
izan ditut:

Batetik, marka ona egin nahi ba-
nuen, azkeneko astean Behobia
baino lehen entrenamendu fuerte
bat egiten nuen. Gainera, serie azka-
rren entrenamenduak lantzeaz gain,
errekuperatzea ezinbestekoa zen.

Bestetik, astean 6 aldiz entrenatzen
nintzen maratoia prestatzeko. Entre-
namendu aste batean 11-90 kilome-
tro inguru egiten nituen. Gainera
lasterketa amaitu eta gero erreku-
peratzeko prozesua luzea izaten zen.

Azkenean, fisikoki oinarri on bat
izatea ezinbestekoa da horrelako
probak egiteko, eta lesioekin kontu
handia izan behar da.

Baduzu erritualen bat lasterketa
aurretik?

Batetik, nire erritualetako bat loka-
rriak beti ongi lotzea da. Lasterkete-
tan ez zait behin ere lokarririk aska-
tu. Eta bestetik, lasterketarako ongi
prestatzea, denborarekin iristea eta
lasai ibiltzea.

Elikadurari dagokionez, bezperan
pasta nahiago nuen eta gosaltzeko
ez nuen ezer berezirik jaten, zerbait
arina digestioa ongi egiteko. Amai-
tzeko, lasterketa baino lehen ura eda-
ten nuen, eta lasterketan zehar ongi
elikatu eta hidratatzen nintzen.

Zein da leku zailena?

Lehen Pasaiako Portutik joaten ginen
baina orain Errenteriatik. Bi ibilbideak
desberdinak dira eta ez dakit zein
den hoberena. Baina hala ere, Beho-
biako zatirik gogorrena Mirakruz da,
16. kilometroan. Aldapa gogor hori
oso nekagarria da.

“Behobiako zatirik
gogorrena Mirakruz da”

Zein da leku politena?

Dena. Behobia gozatzeko lasterketa
bat da. Orain gehiago, Gaintxurizke-
tatik Errenteria aldera jende pila bat
egoten da, ikusgarria da, izugarrizko
giroa izaten da. Gainera, urtero to-
patzen dituzu ikusleen artean betiko

pertsonaia bereziak, piratak, bande-
rolak, furgonetak, umeak, kuadrillak,
familia, musikarekin... Giro bikain hori
betidanik ezagutu dut.

Eta etorkizunera begira, zenbat
Behobia gehiago egingo dituzu?
Behobian lasterka egiten hasi nin-
tzenetik korrikalari kopurua izugarri
handitu da, lehen 500 lasterkari gi-
nen, orain 30.000. Beraz, ongi baldin
banago, urtero egiten jarraituko dut,
gozatzeko. Niretzako oso lasterketa
berezia da. Bizitzan behin egin beha-
rreko lasterketa.

“Lehen 500 lasterkari ginen,
orain 30.000”

SAILKATUEN TAULA
Izena Denbora | Kategoria Postua | Herria
MARIA IBANEZ ALDA 1:26:24  SENIORE 79 Gaintza
E AIORA IRASTORZA GARMENDIA  1:35:05 Senior E 313 Lekunberri
s MAIDER AGIRREZABALA LIZIAGA  1:54:59 Beteranoa 793 Lekunberri
% AMETS SOROA GUELBENZU 1:56:25 Senior E 2904 Lekunberri
XANABEL ASTEGUI MACADAM 2:17:16 Beteranoa 1629 Lekunberri
KEVIN VERA SAIZAR 1:19:43 Senior G 596 Lekunberri
~ ASIER ELIZALDE ZUBILLAGA 1:49:51 Senior G 5820 Betelu
% SASHA SMITH MACADAM 1:55:54 Senior G 6726 Lekunberri
© ANGEL SOROA ONSALO 1:56:26 Beteranoa lll 351 Lekunberri
ENEKO GARCIA OYARZABAL 1:58:00 Senior G 7026 Lekunberri




Ez naiz ezkutatzen. Garclena maliz

Ostalaritza, hondakinen bereizketarekin konprometituta.

Araitz-Beteluko Krosa eta Erronka
Hirukoitza martxan dira

Araitz-Beteluko Krosean izena-emateko epea ireki da. Horretaz gain, Erronka
Hirukoitza eskaini du Kirol Mankomunitateak. laz lehen aldiz antolatu zuten
eta arrakastatsua izan zen. Erronka berezi horrek hiru lasterketa batzen ditu:
Leitzako, Lekunberriko eta Araitz-Beteluko krosak.

laz, hiru lasterketa guztiak amaitu zituzten korrikalarien artean 15 sari baino
gehiago banatu zituzten, eta aurten, are sari gehiago egongo dira. Baina hori
ez da berrikuntza bakarra. Aurten lehen aldiz, hiru lasterketetan izena emate-
ko aukera egongo da, eta Araitz-Beteluko krosaren izen-ematean bertan egin
ahalko da (Erronka Hirukoitzaren lehen proba baita). Gainera, hiru lasterkete-
tan izena-ematen duten kirolariek deskontu berezia izango dute.

WAraitz eta Beteluko Krosa 2025.

bai Soroa txapeldunorde Nafarroako
. Mailako Aizkora Txapelketan

Azaroaren 14an jokatu zen Nafarroako |. Mailako Aizkora Txapelketa
Doneztebeko Ezkurra Pilotalekuan. Lau kanal-erdiko, lau 60 ontzako eta bi
oinbiko enbor moztu behar izan zituzten finalistek eta hurrengo denborak
egin zituzten: 1.lker Vicente (Otsagi) 33:58. 2. Ibai Soroa (Arribe) 38:36. 3. Oier
Kanamares (Arostegi) 41:50. 4. Julen Kafamares (Arostegi) 45:58. 5. Txomin
Amundarain (Arribe) 47:03.

OSKAR ESTANGA €

Denborari
denbora

Exkerra, Gaintzen urte askotan bizi izan zen
pertsona xelebre xamarrak, mozkortzen ze-
nean (sarri izaten zen hori), logika handirik
gabe hitz egiten zuen askotan, bestetan be-
rriz egurra ematen zuen hitz gutxirekin...
Tarteka esaten zuen esaldia zen “tiempo al
tiempo”, auskalo nondik ikasia, grazia bere-
zia egiten zidana. Hausnarketa honetarako
0so ongi etorriko zait, jakinduria handiko
esaera dela iruditzen zait.

Sarri izan naizelako gauzak kolpe batez
egin nahi dituena, pentsamendutik dena
aldatu nahi duen horietakoa, argi pentsa-
tuz gauzak, logikaz... kolpe batez dena
egin! Eta 0so gutxitan funtzionatu izan dit
horrek, gauzak ez ziren eta ez dira nik nahi
bezala gertatzen, beste erritmo motelago
bat daramatela iruditzen zait orain... Den-
boraren erritmoa.

Pentsatzen dut gauzak denbora luze behar
izan dutela eraikitzeko, ondorioz aldatze-
ko denbora behar izatea da arruntena ere,
gerora aldatuko dena orain aldatzen hasiz
eta gerora sendotuko dena orain sendotuz.
Ideiak oso azkar aldatu daitezkeen bezala,
sentipenak, baloreak... denbora behar du-
tela eraikitzen, sendotzen...

Sentitzen dut denborari denbora emanda,
egiten dudan hori loratzen doala, alde ba-
tera edo bestera. Denbora mantso edo az-
kar doala, eta ez dela gelditzen. Etengabe
elikatzen dela nitaz, ni berataz ere, erreka
horretan noala erremediorik gabe.

Beraz, asko zaindu nahi dudala zer eskaini
denborari garai bakoitzean, denbora orok
ekartzen didan jakintzari leku eginez, za-
lantza garaian zalantza, sendotzean sen-
dotu.... Soka geldi ezin hori jarraitzearen
ondorioz, heriotzaren zubi berezia iritsi
arte, denborari denbora eman, ni neu eman
denborari, zintzoki eta arriskuz. Orain arte
asko dut eskertzeko, zenbat eta denbora
gehiago eman niri, zenbat eta ni gehia-
go denborari, orduan eta ezuste gehiago.
Eman diezaiogun ba denborari denbora!

ERRETIROA:

BIZITZAKO BESTE FASE BAT

Erretiroa ezinbesteko fasea da,
eta, zorionez, pertsona guztiak
zeharkatzen edo zeharkatuko
gaitu. Hala ere, oso gutxitan
pentsatzen dugu fase honek zer
dakarren, erronkak eta aukerak sor
ditzakeelako.

Erretiroarekin batera emozioen
koktel bat ere egon daiteke:
arintzea, zoriontasuna, beldurra eta
ziurgabetasuna.

Esan bezala, erretiroak hutsune-
sentsazioa, beldurra, tristura...
eragin ditzake, batez ere identitate

pertsonala lanarekin lotuta badago.
Hala ere, interes berriak aztertzeko,
astialdiaz gozatzeko eta bizitza
birdefinitzeko aukera ere eskaintzen
du.

Hau kontuan hartuta, goazen poliki-
poliki:

Erretiroaren erronkak:

° Nortasuna eta estatusa
galtzea: hutsune-
sentimendua lanari lotutako
rol profesionala eta estatus
soziala galtzean.

® Beldurra eta
ziurgabetasuna:

Etorkizunari, ekonomiari eta
bizitzaren esanahiari
buruzko kezkak,

laneko errutinarik

gabe.

® Harremanak aldatzea:
Lagunekin eta senideekin
dinamika alda daiteke.

® Etapa berrira
egokitzea: gure malgutasun-
gaitasunaren arabera, aldapa
gora samar egin diezazkiguke
“bat-batean” hainbeste
aldaketa.

Erretiroaren aukerak:

® Interesen esplorazioa:
Denbora libre gehiago
denbora-pasetan aritzeko,
gauza berriak ikasteko
edo lehen posible ez ziren
jarduerei berriro ekiteko.

® Ongizatea hobetzea:
norberaren gogobetetasuna
eta gozamena handitzeko
potentziala. Nork bere burua
zaintzeko denbora gehiago

® Garapen pertsonala:
Potentzial pertsonalean
zentratzeko eta etapa berri
honetako helburu bizia
birdefinitzeko aukera.



Hori kontuan hartuta, etapa berri
honetarako aholku batzuk zehaztu
nahi nituzke:

® Aurretiko plangintza:
Trantsizioari aurrea hartzeak
itxaropenak eta izan
daitezkeen beldurrak hobeto
kudeatzen laguntzen du.

® lkuspegi positiboari eutsi:
Jo ezazu erretiroa aukeraz
betetako etapa berri baten
hasieratzat, zerbaiten
amaieraren ordez.

® Gizarte-harremanak
sustatzen ditu: Gizarte-
lotura berriak indartzeak edo
sortzeak bakardadeari eta
isolamenduari aurre egiten
laguntzen du.

® Bilatu helburu bat: aukeratu
satisfazio-sentsazioa
emango dizuten eta aktibo
mantenduko zaituzten
jarduera esanguratsuetan.

Eta behar baduzu, bilatu laguntza
profesionala: psikologo batek
tresnak eskain ditzake
aldaketei aurre egiteko,
aisialdia planifikatzeko

eta emozioen
egokitzapenean lan

egiteko.

tanaltorios

IRACHE

IDE

unartzeak
kontzak

Betidanik
ALTSASU - IRURTZUN

LEKUNBERRI - BETELU - LEITZA

LOREAK, HILARRIAK, ESKELAK,
ERRALSKETAK ETA ZERBITZL OSAGARRIAK

24 ORDUKO TELEFONOA
- 948 19 70 70 -

www.lanatoriosirache.es

o
-

oo cmiink ST

ConsuLtorio VETERINARID, 5.L.

Hirurok 5. VETERINARIOS

Telefomo zenbakia eta faxa;

948504331
Lekunberri

\
X @ JATETXEA
— .i| \ a4

>
Usabal Kiroldegia
20400-TOLOSA 843 577 573

- MALLOTK

® @ /bdel Wahed Chahboun (Maroko)

“Ile motza, ile-marrazkiak

eta degradatuak dira eskaera nagusiak”

Abdel Wahed-ek bost urte
daramatza Euskal Herrian.
Jatorriz marokoarra da, Ketama
(Tanger) izeneko herritxo
batekoa. 2012an zuzenbide
penaleko masterra amaitu zuen
eta orain, euskaraz ikasten ari da.

Marokon bizi zenean
merkataritzan egiten zuen lan.
Ondoren, ile-apaintzaile lanetan
hasi zen. Dagoeneko, sei urte

daramatza ile-apaindegietan
lan egiten. Euskal Herrira iritsi
zenean, Irunean bizi zen eta ia
sei hilabetez, etxez etxe ile-
mozketak egiten aritu zen.

Geroago, Zumarragako ile-
apaindegi batera joan zen.
Bertan lau urte igaro zituen
eta egun, Lekunberrin bere
lehenengo ile-apaindegia
zabaldu du.

Nolatan bururatu zitzaizun Lekun-
berriko ile-apaindegia zabaltzea?

2024ko abuztuan nire lehenengo
ile-apaindegia zabaltzeko gogo han-
dia nuen eta lankideek Lekunberri
gomendatu zidaten. Gainera, Zuma-
rragan bizi nintzenean, nire anaia
Irufiean bizi zen, eta hura bisitatzera
joaten nintzen aldiro Lekunberri iga-

rotzen nuen. Horrela, herri lasaia eta
atsegina zela ikusi nuen.

“lle motza duten emakumeak
ongietorriak dira”

Zein zerbitzu eskaintzen dituzue?
Une honetan ile motzen mozketak,

ile-garbiketak, ile-marrazkiak eta
bizar-mozketak eskaintzen ditugu.
Hala, soilik gizonentzako zerbitzua
dirudien arren, ile motza duten ema-
kumeak ongietorriak dira, baina ile
luzeko mozketak oraindik ez ditugu
egiten.

Horretaz gain, etxetik irten ezin di-
ren pertsonentzako etxez etxeko zer-

BERTAKO

HARAGIA W ..o 1)

Txistorra, txorizoa,

saltxitxak,

sukaldatutako

platerak.

Etxera eramateko
zerbiztua ere
eskeintzen dizugu.

Antigua kalea 7
31890 BETELU

German Lasarte

N\ &
urrutia

eteko hestekiak

LEKUNBERRI

bitzua eskaintzen dugu, baina arra-
tsaldeko 14:00etatik 16:00etara, edo
20:00etatik aurrera. Besteak beste,
adineko jendeari ilea mozteko aukera
erraztu nahi diegu.

“Etxetik irten ezin diren
pertsonentzako etxez etxeko
zerbitzua eskaintzen dugu”

Zein da gehien egiten duzuen ile-
-mozketa?

lle motza, ile-marrazkiak eta degra-
datuak dira eskaera nagusiak. lzan

ere, futbol jokalarien orrazkerak asko
eskatzen dizkigute. Gazteek moda
jarraitzen dute eta ile-apaindegiaren
munduan bi edo hiru hiletik behin
estilo berriren bat sortzen da.

“Futbol jokalarien orrazke-
rak asko eskatzen dizkigute”

Nolakoa izan da herritarren harrera?
Oso ona. Dagoeneko, hilabete bat
daramagu irekita eta herriko jendea
etortzen ari da.

Oraindik Lekunberriko eta ondoko
herrietako herritar askok ez dakite
ile-apaindegia zabaldu dugula, bai-
na poliki-poliki albistea zabaltzen ari
da.

Amaitzeko, norbaitek ilea moztu
nahiko balu, gurekin harremanetan
jar daiteke @ileapaindegia.lekun-
berri Instagram bidez, mochaba-
ta23@gmail.com helbide elektroni-
koraidatziz, 600 91 88 27 telefonora

deituz, edo Lekunberriko ile-
-apaindegira etorriz.

“Astelehenetik larunbatera
zabaltzen dugu ile apaindegia”

ORDUTEGIA

ASTELEHENETIK LARUNBATERA
GOIZEZ 09:30 - 14:00
ARRATSALDEZ 16:00 - 20:00

PREZIOAK

HELDUAK 12,00 €
10,00 €
10,00 €
7,00 €
3,00 €
15,00 €

HAURRAK

JUBILATUAK

BIZARRA

MARRAZKIA

GARBITU ETA MOZTU

'FALI.EIl‘ES
GONI

TAILERRAK

948 500 166

- IBILGAILU GUZTIEN
TXAPA KONPONKETA
ETA MARGOKETA

- BANKADAKO LANAK
- ERROTULAZIDAK
« LLANTA BERRITZEAK

+ JASO ETA ETXERA
ERAMATEKO ZERBITZUA

- KRISTAL ALDAKETAK

« BARRUKO ETA KANPOKO
GARBIKETA

- ADEITASUN AUTOA DOAN

- CHAPIGO@GMAIL.COM

BeHatu eta Margotu

\\_- _J }ﬁ\ QLTI Ly Begiratu beheko marrazkiei. Ea aurkitzen dituzun
LI VT bi laukietan ageri diren lau gouzak, Bide batez,
[T B s margotu itzazu gustuke dituzun jaki guztiak.

HaNdieNetiK TXiKieNera

Crdena
itzazu
azenario
saski hauek
handienetik
txikienera
(letik 9ra).

Kontsultatu soluzioak:
www.PlazanBazan.eus/kioskoa/soluzioak

R BACALAOS

Industrialdea, 11
31870 Lekunberri - Nafarroa

Salmenta publiko zuza prezio ezin hobean Tel.- 948507319 Fax.- g_ﬂmm‘?
Ordutegia, 9:00etatik 13:00etara eta bacalaoselkano@jet.es
14:30etatik 17:00etara www.bacalaoselkano.com.

11:00 “Ispiluari begira”. Hizkuntza erabilera
ohiturei buruzko haur eta gurasoentzako
tailerra. Gaintza.

Nafarroa eta Euskararen Eguna:

11:00 Guillermo Mazo pilota
txapelketaren finala. Jaian Jai Frontoia,
Lekunberri.

12:30 Mikroipuin lehiaketaren
sari-banaketa. Gabari Gune Irekia.

18:00 Ardo-dastaketa. Ayestaran Hotela, Lekunberri.

19:00 “Zulotik mundura”. Maha-ingurua
ibarreko kirolari ezberdinekin. Errazkin.

21:00 Bertso afaria eta gau-pasa.
Afarirako txartelak salgai jarriko dira
ohiko lekuetan. Atallu.

19:00 “Magia zapatiletan”. Helduei zuzendutako
ikuskizun parte-harztailea. Lezaeta.

18:00 Mailopean bizi nahi duzu? Araitz eta
Betelun etxebizitzen egoera zertan den,
emantzipazioaren zailtasunak landa eremuetan
eta despopulazioaren oinarrian zer dagoen
jakiteko aukera izanen da aurkezpen eta
solasaldi saio horretan. Araizko Udaletxea.

18:30 Salam Gaza hitzaldia, Ola Arafat Salam
Gaza Nafarroako lehendakariarekin
(gaztelaniaz). Gabari Gune Irekia.
*Lekunberri eta Larraungo udalek diru ekarpen
bat egingo dute Gazako familiek zer jan eta
edan eduki dezaten. Halaber, herritarrak ere
deitu dituzte haien ekarpenak egiteko kontu
korronte honetan (Laboral Kutxa):

ES46 30350119 2711 9001 7515.

20:00 Ur-festa DBH 1-2koentzat. Plazaola
Kirolgunea, Lekunberri. Arratsaldez: Gabonetako
argien piztea, Lekunberri.

19:00"“Isiltasunetik”. Jaiotzez gorrak diren bi
pertsonek (Joxe Enrike Zeberio eta ltziar
Agirrebarrena) Marokon egiten duten
furgoneta-bidaia kontatzen du dokumentalak.
Uztegqi.

17:00-20:00 “Muxutruk” arropa, jostailuak, etab.
hartzeko une aproposa. Printza, Lekunberri.

10:00 Ogi tailerra. Informazio gehiagorako
eta izena emateko: 626138405 - 948113124.
Lezaetako Okindegia.

17:00 Parkourra. Nerabeentzako tailerrak. Izena
eman Euskara Zerbitzuan:
larbeleareuskaraz@iparmank.eus. Atallu.

17:00 “Altxor kutxaren bila”. Beteluko Udaletxea.

Ttutturreren Mendi-irteera:
Ibardingo mendi-lepoa - Manddale -
Endarlatza — Endara - Arritxulegi.

Mendigoizale Eguna. Aralar.

16:00 Haurrentzako multikirol saioa.
Lekunberriko Kiroldegia.

Larraunen Gabon-kantari:
11:00 Iribas, 12:30 Lekunberri.

18:00 Olentzero eta Mari Domingiren etorrera.
Lekunberri.

18:00 Mahai-jolasak adin guztietarako. Etxarri.

Magia Eguna Astizko Aterpean, Walas Magoarekin:

11:00 Magia tailerra. 8 urtetik gorakoentzat
(izen-ematea Kultura Sailean).

18:00 Magia ikuskizuna, tailerreko partaideekin.
Goxua Cup txapelketa. Jaian Jai Frontoia, Lekunberri.

*Araitz-Beteluko Kulturaldian, Palestinari elkartasuna
adierazteko, antolatutako ekintzetan materiala salgai
egongo da.

*Lekunberri eta Larraungo Kultur Mahaiak Gabonetako
egitaraua prestatu du eta abenduaren erdialdean
kaleratuko da.

_______________________________________________

Aralar Irratia interneten entzungai

Aralar Irratiak streamingera salto egin du. Hemendik
aurrera mailope.eus web orrian irratiaren zuzeneko
atalean edonondik entzuteko aukera izango duzue.

Laister, irratiak entzuteko zenbait aplikazioetan egoteko
asmotan gaude ere. Horretaz gain, bi atal berri eskainiko
dizkizuegu, ‘PASIOZ BLAI' Igor de Castroren eskutik, eta
‘AIRE TA KANTU' Xanti Etxeberriarekin.

Entzun gure irratia edonon zaudelarik, Mailope herritik
eta herriarentzat egiten jarrai dezagun!



Mailope

Egutegia!

Kaixo, irakurle maite!

Urtea bukatzear den honetan, aurten ere egutegi bat
oparitu nahi dizuegu urtarrileko zenbakian. Beti egin ohi
dugun moduan, zure laguntza behar dugu horretarako,
zuek ateratako argazkiekin edertu nahi baitugu egutegial
laz, “mundu txikia” izan genuen profagonista: loreak,
bareak, onddoak, hostoak... Eta aurten berriz, honako gai
hau aurkezten dugu: HERRIKO TXOKO XARMAGARRIAK.
Zuen herrietako gustuko txokoak ezagutu nahi ditugu,
hainbeste maite dituzuen leku kuttunak.

Bidali etxe ondoko edota inguruko irudiak, sarri joaten
zareten txoko batekoak: kaleka, etxeak, dendak, iturriak,
parkeak... Araitz, Betelu, Lekunberri eta Larraungo edozein
paisaia izan daiteke. Zuek ere ager zaitezkete argazkian,
noski! Jasotzen ditugun argazkien artean, batzuk aukeratu
efa egutegi polit bat osatuko dugu, zuen denon etxeetan
jar dezazuen.

Abenduaren 22ra arteko epea duzue argazkiak
bidaltzeko, helbide honetara: inffo@mailope.eus

WhatsApp-etik partekatzea nahiago baduzu,
bidali hurrengo zenbakira: 660 476 041

ESKERRIK ASKO ZUEN KONPROMISOAGATIK!

